
তুলিয়া বদন ত্বরা দেখিলা বিস্ময়ে

করাল বিকট বেশে দাড়ায়ে সে ধনী

সম্মুখে; কোথা বা সেই মনোলোভা হাব,

কসিত কাঞ্চন বর্ণ, কমনীয় কায়;

অবার রজনী যেন মেঘ আড়ম্বরে

বিদ্যমান!—কলেবর নীলাম্বরপ্রভ,

ঘোর ঘন ঘটা তাহে বিকীর্ণ মূর্দ্ধজা,

আঁখির লোহিতরাগ, বিদ্যুৎ ঝলক,

জীমূত নির্ঘোস ঘোর ঘন হুহুঙ্কার।

দেখি ভয়ঙ্করা মূর্ত্তি ভাবে মুণ্ড মনে;—

"সত্য ভেবেছেন যাহা দৈত্যরাজ শুম্ভ,

ভাই চণ্ড মোর। সত্য বটে দেখি এবে,

মায়াবিনী মহামায়া দেবগণ লাগি

পাতিয়াছে মায়াজাল। এইত কালিকা

মূর্ত্তি, ত্রিলোচনা বটে, ত্রিলোচন আর

কার আছে এ সংসারে রুদ্র গোষ্ঠি বিনা।

যাহোক না ডরি আমি ত্রিভুবনে করে।

দেখি উগ্র চণ্ডা শক্তি কতই প্রবলা।”

এবে যথা দিনাঘেতে প্রদোষে পশ্চিমে

সহসা লাগিলে মেঘ ঘোর আড়ম্বরে

এক খানি, যুটে আমি চারি দিক হতে,

স্তনিত নিনাদে তার কত শত মেঘ;

		 এই পাতা শেষ সম্পাদিত হয়েছে ২০:৫৩টার সময়, ১১ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

